
2021 წელი იმერეთის რეგიონისთ-
ვის იყო საინტერესო, წარმატებული და 
ნაყოფიერი. წელს იმერეთის რეგიონში 
ინფრასტრუქტურული პროექტების 
განხორციელებისთვის სხვადასხვა და-
ფინანსების ფონდებიდან მოხდა 800 
000 000 ლარამდე თანხის მობილიზება, 

რითაც განხორციელდა 2 368 პროექტი. 
მათ შორის, მნიშვნელოვანი ყურადღება 
დაეთმო საგზაო ინფრასტრუქტურის 
მოწესრიგებას. 

2021 წელს დასრულდა ტყიბულის 
მუნიციპალიტეტის ცენტრალური ნა-
წილის (5 კილომეტრი) და ცხრაჯვარის 
სალოცავთან მისასვლელი გზის სრული 
რეაბილიტაცია,ზემო იმერეთი-რაჭის 
(საჩხერე-ონის) დამაკავშირებელი გზის 

რეაბილიტაცია, აღნიშნულ პროექტზე 
ჯამში 111 მლნ ლარზე მეტი დაიხარჯა. 
წელს განხორციელდა ძეძილეთი - გორ-
დი - ნოღას გზის სარეაბილიტაციო და 
მდინარე ცხენისწყალზე და მდინარე 
მეჭიაზე სახიდე გადასასვლელების 
სამშენებლო სამუშაოები, პროექტის 
ღირებულება 16 მლნ ლარზე მეტი იყო. 
მუნიციპალური განვითარების ფონდის 
დაფინანსებით. ქ. ზესტაფონში 2021 

წელს დასრულდა შათირიშვილი-მელ-
ქაძე-მაღლაკელიძისა და აღმაშენებლის 
ქუჩის რეაბილიტაცია. ასევე არ უნდა 
დაგვავიწყდეს რიკოთის საუღელტეხი-
ლო გზის მშენებლობის პროექტი, რომ-
ლის ფარგლებშიც 2021 წელს რიკოთის 
მაგისტრალის პირველ, 2 კმ-იანი ორ ზო-

რეგიონული განვითარების ფონდიდან  ხარაგაულის  
მუნიციპალიტეტს    2  775 762   ლარი  გამოეყო

გაგრძელება  2 გვ.

ზვიად შალამბერიძე - იმერეთში სახელმწიფო რწმუნებული 
2021 წლის შეჯამება

ხარაგაულის მუნიციპალიტეტის მერი კობა 
ლურსმანაშვილი  გაერთიანებული წყალმომარა-
გების კომპანიის პროექტების მართვისა და ზე-
დამხედველობის  დეპარტამენტის ხელმძღვანელს 
ბ-ნ ტიტე კიკაჩეიშვილსა და  ამავე კომპანიის იმე-
რეთისა და რაჭა-ლეჩხუმის რეგიონალური ფილი-
ალის უფროსს, მამუკა ქვათაძეს, შეხვდა.

შეხვედრა  საჩხერე-ჭიათურა-ხარაგაულის 
მაჟორიტარი დეპუტატის, პაატა კვიჟინაძის, აქ-
ტიური მხარდაჭერითა და ჩართულობით განხორ-
ციელდა და იმ კომპანიის წარმომადგენლები დაეს-
წრნენ, რომლებიც მუნიციპალიტეტში უშუალოდ 
ახორციელებენ წყალარინებისა (საკანალიზაციო) 
და უწყვეტი წყალმომარაგების სამუშაოებს. 

მხარეებმა ერთად განიხილეს პროექტით გან-
სახორციელებელი დეტალები და იმსჯელეს არსე-
ბულ გამოწვევებზე. შემსრულებელი კომპანიების 
ხელმძღვანელებმა: ბ-ნ ზურაბ ბარჯაძემ და ბ-ნ 
ლევან ტაბიძემ მუნიციპალიტეტის მერს დეტალუ-
რად მიაწოდეს  ინფორმაცია, თუ რა ეტაპზეა სა-
მუშაოები, რა პროცესები მიმდინარეობს ამჟამად 
და როდის დასრულდება იგი.  

ხარაგაულის მუნიციპალიტეტის მერმა კობა 
ლურსმანაშვილმა შეხვედრაზე ხაზგასმით გან-
მარტა, რომ სამუშაოები განსაზღვრულ ვადებში 
თუ არ შესრულდება, მერია გაატარებს შესაბამის 

ღონისძიებებს. იგი მიმართავს გაერთიანებული 
წყალმომარაგების კომპანიას, რათა შემსრულე-
ბელს,  საჭიროებებიდან გამომდინარე, დააკისროს 
შესაბამისი სანქციები და  ჩაანაცვლოს კეთილსინ-
დისიერი შემსრულებლით. 

ხარაგაულის მერმა გაერთიანებული წყალმო-
მარაგების კომპანიის წარმომადგენლებს  დაბაში 
წყლის მიწოდების გრაფიკის გადახედვა დაავალა 
და აღნიშნა, რომ 5-საათიანი გრაფიკი ხარაგაულე-
ლებისათვის არის ძალიან მძიმე და ამიტომ დრო-
ულად უნდა განხორციელდეს რეზერვუარებში 
დამატებითი წყლის რესურსების მოზიდვა, რათა 
მდგომარეობა გაუმჯობესდეს.

„ძალიან მნიშვნელოვანია, რომ ხარაგაულში 
ორი მასშტაბური პროექტი ერთდროულად მიმდი-
ნარეობს. მივესალმები იმ ფაქტს, რომ სულ მალე 
მოსახლეობა  უწყვეტი წყალმომარაგებით ისარ-
გებლებს, ასევე დაბაში გვექნება ახალი წყალარი-
ნების (საკანალიზაციო)  სისტემა, რომელიც წლე-
ბია, პრობლემა იყო მუნიციპალიტეტში. სამწუხა-
როდ,  სამუშაოების მიმდინარეობის პერიოდში, 
აიყარა ასფალტის საფარი დაბის ცენტრალურ ქუ-
ჩაზე, რამაც გარკვეული  დისკომფორტი შეუქმნა  
მოსახლეობას. რა თქმა უნდა, ეს ფაქტი ჩვენთვის 
სასიამოვნო არაა, თუმცა სხვაგვარად პროექტები 
ვერ განხორციელდებოდა. ჩვენი სურვილია, რაც 
შეიძლება უმოკლეს დროში დასრულდეს სარეაბი-
ლიტაციო სამუშაოები და  დაიწყოს დაბის ცენტ-
რალური ქუჩების მოასფალტება. 

ხარაგაულში ყველა კომპანია იყო წარმოდ-
გენილი: კონტრაქტორები, რომლებიც უშუალოდ 
პასუხისმგებლები არიან, ასევე მათი ქვეკონტ-
რაქტორი ორგანიზაციების ხელმძღვანელები,  
რომლებიც ადგილზე მუშაობენ. ერთობლივად გა-
ვიარეთ ყველა საკვანძო საკითხი და მივიღეთ პი-
რობა, რომ მარტის ბოლოს სამუშაოები დასრულ-
დება.  წინააღმდეგ შემთხვევაში ჩვენ მოვითხოვთ, 
გარკვეული სანქციები დაეკისროს შემსრულებელ 
კომპანიებს.

მნიშვნელოვანია ის ფაქტი, რომ მერიის ზე-
დამხედველობისა და არქიტექტურის სამსახურის 
მიერ ყოველდღიურად განხორციელდება გაწე-
ული სამუშაოების მონიტორინგი. სამწუხაროდ, 
ჩვენ სამართლებრივი უფლებამოსილება, რომ 
რაიმე ფორმით ვიყოთ ჩართული ამ პროექტის 
განხორციელებაში, არ გვაქვს. სახელშეკრუ-
ლებო ვალდებულებები მათ გაერთიანებული 
წყალმომარაგების კომპანიასთან აქვთ დადებუ-
ლი. დავაკვირდებით პროცესებს, შევხედავთ, რა 
კეთდება იმისათვის, რომ დროულად დასრულ-
დეს სამუშაოები და ამის შემდეგ გავატარებთ 
შესაბამის ღონისძიებებს. ჩვენ არ დავუშვებთ, 
უპასუხისმგებლო კომპანიების გამო, პრობლემე-
ბი შევუქმნათ ჩვენს მოქალაქეებს და მათ დრო-
ულად არ მივაწოდოთ ყველა ის სიკეთე, რაც ცენ-
ტრალური და ადგილობრივი ხელისუფლებიდან 
მოდის.”-აღნიშნა ხარაგაულის მუნიციპალიტე-
ტის მერმა.

შეგახსენებთ, რომ მუნიციპალიტეტში 24-სა-
ათიანი წყალმომარაგებისა და წყალარინების 
(საკანალიზაციო) სისტემის რეაბილიტაციას, ტენ-
დერში გამარჯვებული კომპანიები − შპს „ლ.და.კ” 
და შპს „ჰიდროტექნოლოგიური ჯგუფი,” ახორ-
ციელებს. ორივე პროექტზე 5 მილიონ ლარამდე 
იხარჯება.

ხარაგაულის მუნიციპალიტეტის მერი კობა ლურსმანაშვილი გაერთიანებული 
წყალმომარაგების  კომპანიის  წარმომადგენლებს შეხვდა

ხარაგაულის მუნიციპალიტეტის მე-
რია მიმდინარე წელს სოციალურ პროგ-
რამებზე 1 500.0 ათასი ლარის დახარჯვას 
გეგმავს. უნდა აღინიშნოს, რომ ეს  თანხა 
გასულ წელთან შედარებით გაზრდი-
ლია. როგორც ჩვენთან საუბარში მერის 
პირველი მოადგილე ვარლამ ჭიპაშვილი 
განმარტავს, ხარაგაულის მერია აქტიურ 
პოლიტიკას ატარებს მოსახლეობის ჯანმ-
რთელობის  დაცვისა  და სოციალური უზ-
რუნველყოფის მიმართულებით. 

„თამამად შეიძლება ითქვას, რომ ხა-
რაგაულის მერიას  ძალიან კარგი და მო-
სახლეობაზე მორგებული სოციალური 
პროგრამები აქვს.  ჩვენ მაქსიმალურად 
ვცდილობთ, არავინ დავტოვოთ უყურად-
ღებოდ და მოვიცვათ ისეთი ოჯახები, 
რომლებსაც ყველაზე მეტად სჭირდებათ 
ჩვენი დახმარება. ამჟამად მერიაში 23 სო-
ციალური პროგრამა მოქმედებს და  დახ-
მარებები იცემა სამედიცინო კვლევების, 
ოპერაციებისა და ქრონიკული დაავადებე-
ბის სამკურნალოდ. გარდა ამისა, უკიდუ-
რესად შეჭირვებული ოჯახები სარგებლო-
ბენ ერთჯერადი ფინანსური დახმარებით.  
ასევე დახმარება ეწევათ შშმ პირებს, ომის 
ვეტერანებს, უსინათლოებს, დიალიზზე 
მყოფ პაციენტებს, მარტოხელა მშობლებს,  
მრავალშვილიან,  ახალშობილთა და მარ-
ჩენალდაკარგულთა ოჯახებს.  სადღესას-
წაულო დღეებში  სისტემატურად იცემა  

ფულადი შემწეობა  სხვადასხვა მოწყვლად 
ჯგუფებზე. მნიშვნელოვანია, რომ მერია 
ეხმარება  სტიქიური მოვლენებისა და  
ხანძრით დაზარალებულ ოჯახებს. ჩვენ 
ვაფინანსებთ  ასევე „სათნოების სახლის” 
ბენეფიციართა კვებას, რომელმაც მიმდი-
ნარე წელს 23 000 ლარით მეტი სუბსიდია 
მიიღო და ეს თანხა ძირითადად მიმართუ-
ლი იქნება კვებაზე.  ასევე იზრდება მომ-
სახურების არეალიც და  უფასო კვებით 
მუნიციპალიტეტის სოფლებში მცხოვრები 
ბენეფიციარებიც ისარგებლებენ. გასულ 
წელს ხარაგაულის მერის, კობა ლურს-
მანაშვილის, ინიციატივით, სოციალურ 
პროგრამას ორი სიახლე დაემატა, ვეტე-
რანებისა და გადაუდებელი რეაგირების 
პროგრამა, რომელიც აქამდე ბიუჯეტში არ 
ყოფილა და აღსანიშნავია, რომ ამ პაკეტით 
ძალიან ბევრმა მოქალაქემ ისარგებლა. 
სიახლეა, რომ მიმდინარე წელს 100 წლისა 
და მეტის ასაკის მქონე პირებზე ერთჯერა-
დი დახმარება 1000 ლარამდე გაიზრდება, 
ეს პროგრამა ამ დრომდე 500 ლარით გა-
ნისაზღვრებოდა. გაზრდილია ასევე მრა-
ვალშვილიანი ოჯახების დახმარებაც. ოთხ 
და მეტშვილიან ოჯახებს მერია ერთჯერა-
დად თითო ბავშვზე 50 ლარს ურიცხავდა, 
წელს კი 100 ლარი გაიცემა. რაც შეეხება 
მარტოხელა მშობლებს, ყოველ თვეში 50 
ლარს მიიღებენ, ამ დრომდე კი ერთჯერა-
დად, 200 ლარი იყო განსაზღვრული. ასევე 
30 ლარიდან 50 ლარამდე გაიზარდა, უსი-
ნათლო პირების, დევნილებისა და ომის 
ვეტერანების ყოველთვიური დახმარება. 
ვფიქრობ, ადგილობრივი ხელისუფლება 
ყოველთვის უნდა იყოს  ხალხის სამსახურ-
ში და ნებისმიერი გადაწყვეტილება სწო-
რედ მათი ინტერესების გათვალისწინებით 
უნდა მოხდეს. რა თქმა უნდა,  ამ ფაქტორს 
ვითვალისწინებთ და მაქსიმალურად ვცდი-
ლობთ, მუნიციპალიტეტში მცხოვრებთა 
მდგომარეობა გაუმჯობესდეს.”-აღნიშნა 
ვარლამ ჭიპაშვილმა.

2022 წელს, ადგილობრივი ბიუჯეტი-
დან დაფინანსებული  სოციალური პროგ-
რამები ასე გამოიყურება:

სამკურნალო და საოპერაციო ხარჯე-
ბით დახმარება - 450,0 ათასი ლარი;

 შშმ პირთა დახმარების პროგრა-
მა-53.0 ათასი ლარი;

ერთჯერადი ფინანსური დახმარება - 
350,0 ათასი ლარი;

ლეიკემიით დაავადებულთა და დი-
ალიზზე მყოფი პირების დახმარება - 28.0 
ათასი ლარი;

მრავალშვილიანი ოჯახების დახმარე-
ბა - 15,7 ათასი  ლარი;

მარტოხელა მშობლების დახმარება - 
8,0 ათასი ლარი;

მარჩენალდაკარგულთა დახმარება - 
8.0 ათასი ლარი;

ყოველთვიური დახმარება - 65.0 ათასი 
ლარი;

საქართველოს ტერიტორიულ მთლი-
ანობისთვის ომში დაღუპულთა დახმარება 
- 8,5 ათასი ლარი;

ხანდაზმულთა დახმარება - 4.0 ათასი 
ლარი;

სადღესასწაულო დღეების დახმარება 
- 30.0 ათასი ლარი;

 სოციალურად დაუცველ და უპატრო-
ნო მიცვალებულთა სარიტუალო მომსახუ-
რება - 12.0 ათასი ლარი;

უკიდურესად გაჭირვებული ოჯახების 
სათბობი მასალით დახმარება - 10.0 ათასი 
ლარი;

ახალშობილთა ოჯახების დახმარების 
ქვეპროგრამა- 25.0 ათასი ლარი;

 გარდაცვლილი დევნილის ან ვეტერა-
ნის დაკრძალვა- 1.0 ათასი ლარი;

 სტიქიური მოვლენების შედეგად და-
ზარალებული და მძიმე საცხოვრებელი  
პირობების მქონე ოჯახების დახმარება - 
140,0 ათასი ლარი.

უფასო სასადილო- 130.0 ათასი ლარი;
სოციალური დაცვის ობიექტების რე-

აბილიტაცია და ინვენტარით უზრუნველ-
ყოფა -10,0 ათასი ლარი;

გადაუდებელი რეაგირების პროგრამა 
- 15,0 ათასი ლარი;

ომისა და სამხედრო ძალების ვეტერან-
თა დახმარება - 20,0 ათასი ლარი.

2022 წლის ბიუჯეტში სოციალური პროგრამების დაფინანსება გაიზარდა

„ხარაგაულის საპატიო მოქა-
ლაქის” ტიტულით თერთმეტი პი-
როვნება დაჯილდოვდა.  „საპატიო 
ხარაგაულელები” საზოგადოებას 
მუნიციპალიტეტის მერმა კობა 
ლურსმანაშვილმა და რეზო თა-
ბუკაშვილის სახელობის სახალხო 

ლიტერატურული თეატრის ხელ-
მძღვანელმა  იზა ვეფხვაძემ  წა-
რუდგინეს. 

როგორც საზეიმო ღონისძი-
ებაზე სიტყვით გამოსვლისას მუ-
ნიციპალიტეტის მერმა აღნიშნა, 
„საპატიო ხარაგაულელის” წოდება 
ტრადიციულად ენიჭებათ ადამი-
ანებს, რომლებსაც განსაკუთრე-
ბული ღვაწლი მიუძღვით მუნიცი-
პალიტეტის წინაშე.

„ვფიქრობ, ეს წოდება  ყველა-
ზე დიდი ჯილდოა ხარაგაულელე-
ბისათვის, ესაა დიდი პასუხისმ-

ხარაგაულის საპატიო მოქალაქის 
ტიტული თერთმეტ პიროვნებას 

მიენიჭა

გაგრძელება  2 გვ.

  მუნიციპალიტეტის  მერის,  კობა  ლურსმანაშვილის, ინფორმაციით, ხა-
რაგაულს ინფრასტრუქტურული პროექტების განსახორციელებლად, რეგი-
ონული განვითარების ფონდიდან პირველ ეტაპზე 2 775 762  ლარი გამოეყო.

როგორც  კობა  ლურსმანაშვილი  განმარტავს, აღნიშნული თანხით მუ-
ნიციპალიტეტში  19 პროექტი განხორციელდება. მათ შორის პრიორიტეტი 
მიენიჭა გარდამავალ პროექტებს, რომლებიც 2021 წელს დაიწყო და მიმდი-
ნარე წელს უნდა დასრულდეს. 

  საგზაო ინფრასტრუქტურა მოწესრიგდება იგეგმება შემდეგ  სოფლებ-
ში: 

ბორითში -საუბნო გზების რეაბილიტაცია (გორგაძეებისა და ფაბრიკის 
უბნები), პროექტის ღირებულება -36 853 ათასი ლარი; 

ლეღვანში- საუბნო გზის რეაბილიტაცია (ქვიანთის უბანი), პროექტის 
ღირებულება- 50 077 ათასი ლარი; 

უბისაში- საუბნო გზის რეაბილიტაცია, პროექტის ღირებულება -63 018 
ათასი ლარი; 

ლეღვანში -საუბნო გზის რეაბილიტაცია (ქვიანთის უბანი -მეორე ეტა-
პი), პროექტის ღირებულება -178 700 ათასი ლარი; 

ღორეშა-მარიამწყაროს გზის რეაბილიტაცია, პროექტის ღირებულება 
-200 000 ათასი ლარი; 

მაქათუბანში- ორი საუბნო  გზის რეაბილიტაცია (მეორე ეტაპი), პროექ-
ტის ღირებულება- 200 000 ათასი ლარი; 

ღარიხევში-საუბნო გზის რეაბი-
ლიტაცია (ბრუისის უბანი ), პროექ- გაგრძელება  2 გვ.

ზვიად შალამბერიძე - იმერეთში სახელმწიფო რწმუნებული 

ლიან ხევი-უბისის მონაკვეთზე ავტოტრანსპორტის 
მოძრაობა გაიხსნა. ახალი გზის მონაკვეთი მოიცავს 
6 ხიდსა და 3 გვირაბს. ამჟამად მოძრაობა გახსნი-
ლია 2 კმ-იანი 4 -ზოლიანი მონაკვეთის 2 ზოლზე 
(ცალ მიმართულებაზე), ხოლო პარალელურად არ-
სებულ 2- ზოლიანი გზის სამშენებლო სამუშაოები 
გრძელდება. რიკოთის საუღელტეხილო გზის მშე-
ნებლობის ფარგლებში, სულ აშენდება 51.6 კმ-მდე 
გზა, 96 ხიდი და 53 გვირაბი.

სასკოლო ინფრასტრუქტურა
იმერეთის რეგიონში სასკოლო ინფრასტრუქ-

ტურის მიმართულებითაც მნიშვნელოვანი სამუშა-
ოები ჩატარდა. 2021 წელს რეგიონში მიმდინარეობ-
და 10 ახალი სკოლის მშენებლობა და 23 სკოლის 
სრული რეაბილიტაცია, საიდანაც დასრულდა 15 
სკოლა. საერთო ჯამში 83 მილიონ ლარზე მეტი 
იხარჯება სკოლების სრულ რეაბილიტაცია-მშენებ-
ლობაზე.

საბაგირო (ჭიათურა)
აუცილებლად უნდა ვისაუბროთ ჭიათურაში 

საბაგირო გზის რეაბილიტაციაზე. ეს არის პროექ-
ტი, რომლის ფარგლებშიც სრული რეკონსტრუქ-
ცია ჩაუტარდა საბაგირო სადგურებს და გზებს. 
საბაგირო გზების საერთო სიგრძე 3428 მეტრია და 
მასზე თანამედროვე სტანდარტების 8 გონდოლა 
მოძრაობს. გარდა იმისა, რომ ეს იქ მცხოვრები მო-
სახლეობისთვის გადაადგილების კარგი საშუალე-
ბაა, ტურისტებისთვის ატრაქციაც აღმოჩნდა და 
ინტერესით გადაადგილდებიან ახალი საბაგიროს 
მეშვეობით. ჭიათურაში უკვე დაიწყო 2 ძველი სა-
ბაგიროს რეაბილიტაცია, ფაქტობრივად შენარჩუ-
ნებული იქნება ძველი იერსახე, მაგრამ ამასთანავე 
იქნება ბოლომდე უსაფრთხო.

პროგრამა „განახლებული 
რეგიონები”

პრემიერ-მინისტრის ინიცირებული პროგრამის 
„განახლებული რეგიონების” ფარგლებში, აქტიური 
სამუშაოები მიმდინარეობს იმერეთის 12-ვე მუნი-
ციპალიტეტში. პროგრამის ფარგლებში რეაბილი-
ტაცია უტარდება ფასადებს, სკვერებს, საფეხმავ-

ლო ბილიკებს, საცხოვრებელი სახლების ღობეებსა 
და ჭიშკრებს. „განახლებული რეგიონების” პროგ-
რამა 4- წლიანია. ამჟამად მიმდინარეობს მისი პირ-
ველი ეტაპით დაგეგმილი პროექტების შესრულება, 
რომლის ღირებულება შეადგენს 75 მილიონ ლარს. 
გარკვეულ მუნიციპალიტეტებში სამუშაოები დას-
რულების ეტაპზე არის და თვალსაჩინოა უკვე 
პროექტის შედეგიც. 

საპილოტე რეგიონების 
განვითარების პროგრამა

საპილოტე რეგიონების განვითარების პროგ-
რამა არის ძალიან მნიშვნელოვანი, რომელიც ევ-
როკავშირის ფინანსური დახმარებით ხორციელ-
დება. იმერეთი არის ერთ-ერთი იმ 4 რეგიონისგან, 
სადაც მიმდინარეობს ამ პროექტით გათვალისწი-
ნებული სამუშაოები. ფაქტობრივად იმერეთში ამ 
მიმართულებით 2021-2022 წლებში განსახორცი-
ელებელი ინფრასტრუქტურული პროექტებისთვის 
69 656 927 ლარია გამოყოფილი, აქედან ნაწილი 
უკვე ათვისებული გვაქვს. 2022 წელს არის ძირითა-
დი პროექტები განსახორციელებელი, რაც აძლევს 
რეალურად მუნიციპალიტეტებს იმ საშუალებას, 
რომ სხვადასხვა მიმართულებით განვითარდნენ. ეს 
შეიძლება იყოს ურბანული განვითარება, ტურიზ-
მის ხელშეწყობა თუ ინტეგრირებული ადგილობრი-
ვი განვითარება, რომელიც დაეხმარება ადგილობ-
რივ ბიზნესს კიდევ უფრო წარმატებაში. ძალიან 
საინტერესო პროექტები არის უკვე დაგეგმილი, 
რომლებიც ჯერ არ დაწყებულა და დაიწყება 2022 
წელს. ამ პროგრამის დახმარებით, ჩვენ 12-ვე მუნი-
ციპალიტეტში მივიღებთ საინტერესო ურბანულ, 
ტურისტულ და ბიზნესის განვითარების ხელშემწ-
ყობ პროექტებს. 

წელს საპილოტე რეგიონების ინტეგრირებული 
განვითარების პროგრამის პრიორიტეტებია: ურბა-
ნული განახლება - ინტეგრირებული აქტივობები 
ურბანულ ტერიტორიებზე, უნიკალური პოტენ-
ციალის გამოყენებით ტურიზმის განვითარების 
ხელშეწყობა და ინტეგრირებული ადგილობრივი 
განვითარება. 

სხვა მიმართულებები
2021 წელს რეგიონში ასევე აქტიური სამუშა-

ოები მიმდინარეობდა წყალმომარაგების, გაზიფი-
ცირების, ტურისტული ინფრასტრუქტურის მოწ-

ყობის მიმართულებით, ასევე წყალტუბოში აშენდა 
იუსტიციის სახლი და კიდევ 3 მუნიციპალიტეტში 
მიმდინარეობს მშენებლობა. 

გარდა ამისა, 2021 წელს წყალტუბოში 560 
დევნილ ოჯახს გადავეცით ბინა. ქუთაისში ბოლო 
ორი წლის განმავლობაში საცხოვრებლით დაკმაყო-
ფილდა 394 დევნილი ოჯახი, ხოლო მომავალ წელს 
დაგეგმილია, 800 ოჯახს გადავცეთ საცხოვრებელი 
ფართი. 

კიდევ ერთი პროექტი, რომელიც წარმატებით 
განხორციელდა, არის მუნიციპალური ტრანსპორ-
ტის საკითხი. ქუთაისში ტრანსპორტის პრობლემა, 
ფაქტობრივად აღმოიფხვრა და ქალაქში 60 ერთე-
ული ახალი ავტობუსი მოძრაობს, რაც მგზავრების-
თვის გადაადგილების კომფორტული საშუალებაა. 

აეროპორტი
ქუთაისის აეროპორტი, რა თქმა უნდა, სასი-

ცოცხლოდ მნიშვნელოვანი ობიექტია ქუთაისის 
განვითარებისთვის. ძალიან მნიშვნელოვანი იყო 
მისი გაფართოება, ვინაიდან არსებული აეროპორ-
ტი ვეღარ აკმაყოფილებდა იმ მგზავრთა ნაკადს, 
რომელიც იყო უკვე 2019 წელს. შესაბამისად ჩვენ 
დავიწყეთ აეროპორტის გაფართოება. ქუთაისის 
საერთაშორისო აეროპორტში დასრულდა შიდა ინ-
ტერიერის მოწყობა და გაერთიანდა ძველი და ახა-
ლი ტერმინალები, რის შედეგადაც ქუთაისის აერო-
პორტს აქვს ერთიანი ტერმინალი, მოფრენისა და 
გაფრენის დარბაზებით და ყველა იმ აღჭურვილო-
ბით, რომელიც მისი შეუფერხებელი ოპერირებისთ-
ვის არის საჭირო. აეროპორტს აქვს 7 გასასვლელი 
და საათში 1200-ზე მეტი მგზავრის შეუფერხებლად 
გატარებას შეძლებს, რაც აეროპორტის არსებულ 
გამტარუნარიანობასთან შედარებით ოთხჯერ მე-
ტია. განხორციელებული სამუშაოების შედეგად 
განახლებული აეროპორტის მგზავრთა გამტარუ-
ნარიანობა წელიწადში ორნახევარ მილიონამდე 
გაიზრდება. ამ ეტაპზე დავით აღმაშენებლის სახე-
ლობის აეროპორტიდან პირდაპირი რეგულარული 
რეისები ევროპისა და აზიის 24 მიმართულებით 
სრულდება.

კოვიდპანდემია
მთავარ გამოწვევად ისევე, როგორც წინა 

წელს, რჩება კოვიდპანდემია. ამ მიმართულებით, 
როგორც მთელს საქართველოში, მაქსიმალური 
ყურადღება დაეთმო პანდემიის მართვას და საბჭოს 

მიერ მიღებული რეკომენდაციების დაცვას.
იმერეთი ამ მიმართულებითაც გამორჩეულია 

და ჩვენ შევქმენით უნიკალური მართვის სისტემა, 
რომელიც წელს კიდევ უფრო დაიხვეწა და მოგვ-
ცა იმის საშუალება, რომ კიდევ უფრო ეფექტურად 
ვმართოთ მთლიანად ეს პროცესი. COVID-19-თან 
ბრძოლაში ერთ-ერთი მძლავრი საშუალება არის 
ვაქცინაცია და მე კიდევ ერთხელ მოვუწოდებ ყვე-
ლას, ჩავერთოთ მასობრივი იმუნიზაციის პროცეს-
ში, შევამციროთ პანდემიის რისკები და დავიცვათ 
ჩვენს გვერდით მყოფი ადამიანები. 

პოლიტიკური 2021 წელი
2021 წელი პოლიტიკურად ძალიან მნიშვნე-

ლოვანი და საინტერესო იყო. მოგეხსენებათ, წელს 
ადგილობრივი თვითმმართველობის არჩევნები 
ჩატარდა, რომელიც ოპოზიციის მიერ რეფერენ-
დუმად იყო მონათლული, მაგრამ რეალურად მმარ-
თველმა გუნდმა ღირსეულად გაიმარჯვა. რაც ნიშ-
ნავს იმას, რომ მოსახლეობა ენდობა ჩვენს გუნდს 
და ჩვენი სამოქმედო გეგმა მათთვის არის მისაღები. 

2022 წელი
2022 წელს კიდევ უფრო საინტერესო პროექ-

ტების განხორციელება გვაქვს დაგეგმილი და, რა 
თქმა უნდა, პრიორიტეტი არის მუნიციპალური 
ცენტრებისა და სოფლების წყალმომარაგებით უზ-
რუნველყოფა, რაც ჩვენი მთავრობის ამბიციური 
გეგმაა და 2025 წლისთვის ასი პროცენტით უნდა 
იყოს დასრულებული. გაგრძელდება ურბანული 
განახლების პროექტები, რაც კიდევ უფრო მიმ-
ზიდველს და საინტერესოს გახდის ჩვენს ქალაქებს. 
ასევე, რა თქმა უნდა, გაგრძელდება საგზაო ინფ-
რასტრუქტურის მოწყობა. კიდევ ერთი ამბიციური 
გეგმაა, რომ ყველა სოფელში იყოს ცენტრალური 
გზა მიყვანილი და, შეიძლება ითქვას, რომ იმერე-
თის დაახლოებით, ოთხმოც პროცენტში ცენტრა-
ლური მაგისტრალი მიყვანილია და გადავდივართ 
უკვე საუბნო გზებზე. ჩვენი გეგმაა, რომ ეს მიმარ-
თულება მაქსიმალურად იყოს ათვისებული. ასევე, 
გაზიფიცირების თვალსაზრისით მნიშვნელოვანია, 
გაზიფიცირდეს ყველა სოფელი. რეგიონში არის 
მუნიციპალიტეტები, სადაც ყველა სოფელი არის 
უკვე ბუნებრივი აირით უზრუნველყოფილი. ჩვენი 
მიზანია რეგიონის ყველა სოფელი  გაზიფიცირდეს. 

დასაწყისი  1 გვ.

გებლობა და საზოგადოების მხრიდან მიღებული 
დამსახურებული სიყვარულის დასტური. ჩვენ 
საპატიო ტიტული მივანიჭეთ ადამიანებს, რო-
მელთაც უყვართ ხარაგაული და იგი არაერთხელ 
ასახელეს.”-განაცხადა კობა ლურსმანაშვილმა.

 „ხარაგაულის საპატიო მოქალაქეები”  გახდ-
ნენ: 

 მერი გიორგიძე - დამსახურებული პედაგოგი, 
ფილოლოგი, ჟურნალისტი, სიტყვის და კალმის ოს-
ტატი, გაზეთ „ახალი ხარაგაულის” ჟურნალისტი. 
წლების განმავლობაში საქართველოში გამომავალი 
არაერთი ჟურნალისა და გაზეთის კორესპონდენ-
ტი. ბევრი თაობის აღმზრდელი, მისი ცხოვრების 
გზა მომავალი თაობის გონებისა და სულის ძერწვა 
ფორმირების ლამაზი ქრონიკებია;

ვლადიმერ გელაშვილი - ხარაგაულის მუნიცი-
პალიტეტის მერიის საფინანსო- საბიუჯეტო სამ-
სახურის უფროსი, რესპუბლიკის დამსახურებული 
ფინანსისტი, მას სამსახურებრივი მოვალეობის 
პირნათლად შესრულებისთვის არაერთი ჯილდო, 
სიგელი და მადლობა აქვს მიღებული;

ირინე ჩხეიძე - ხარაგაულის მუნიციპალიტე-

ტის მერიის განათლების, კულტურის, სპორტისა 
და ახალგაზრდულ საქმეთა  სამსახურის უფროსი, 
რეჟისორი, მსახიობი, დეკლამატორი. მისი რეჟი-
სორობით დადგმული სპექტაკლებით ხარაგაული 
არაერთხელ წარმოჩინდა საქართველოსა და უც-
ხოეთის სცენებზე და მინიჭებული აქვს უმაღლესი 
თეატრალური ჯილდოები. იმერეთის თეატრალურ 
ფესტივალზე იგი აღიარებულ იქნა ქალის როლის 
საუკეთესო შემსრულებლად.

მამუკა ლომიძე - ცნობილი საოპერო მომ-
ღერალი, ბარიტონი.იგი წარმატებით ასრულებს 
ბარიტონის წამყვან პარტიებს მსოფლიოს საოპე-
რო სცენებზე. 2015 წელს იტალიაში გამართულ 
ფესტივალზე დასახელდა „მამაკაცის საუკეთესო 
ხმად”. მსოფლიოს სხვადასხვა ფესტივალზე მას 
არაერთგზის აქვს მიღებული ლაურეატის წოდება, 
პრიზები,ჯილდოები და სიგელები;

პაატა იოსებაშვილი - ისრაელისა და საქართ-
ველოს მოქალაქე, ცნობილი არქიტექტორი, კულ-
ტურის დესპანი, პროფესორი, არაერთი აკადემიის 
აკადემიკოსი, ბევრი პროექტისა და იდეის ავტორი 
ქართულ- ებრაულ ურთიერთობებში, ხარაგა-
ულის მეგობარი, ხარაგაულში განხორციელებული 
არაერთი ღონისძიების თანაავტორი, ქართულ-ებ-

რაული ჟურნალის, „მეგობრობის მერიდიანების,” 
დამაარსებელი, რომლის სარედაქციო კოლეგიის 
წევრები არიან ხარაგაულის მერი კობა ლურსმანაშ-
ვილი და ლიტერატურული თეატრის ხელმძღვანე-
ლი იზა ვეფხვაძე;

ჯამბულ გამცემლიძე - ხარაგაულის საკრებუ-
ლოს სამი მოწვევის დეპუტატი, ფონდ „გადაარჩინე 
სიცოცხლეს" აღმასრულებელი დირექტორი, ფი-
ნანსისტი, უფლებადამცველი, პოეტური კრებულის 
ავტორი;

ვალერი გოგნაძე - დაბის მეორე საჯარო სკო-
ლის დირექტორი, პედაგოგი, პოეტი, მწერალი, 
საქართველოს მწერალთა კავშირის წევრი, აფხა-
ზეთის ომის ვეტერანი, რვა პოეტური კრებულის 
ავტორი, გამორჩეული დირექტორი და ორგანიზა-
ტორი;

ნუგზარ ნავაძე - საქართველოს პარლამენტის 
ორგზის დეპუტატი, საქართველოს ტექნიკური 
უნივერსიტეტის პროფესორი, ტექნიკურ მეცნი-
ერებათა კანდიდატი, აკადემიური დოქტორი, 45 
სამეცნიერო ნაშრომისა და 12 წიგნის ავტორი;

ვასილ კიკნაძე - კულტურისა და ხელოვნების 
ცენტრის თეატრალური მიმართულების ხელმძღ-
ვანელი. მსახიობი, მომღერალი, ლოტბარი, პედაგო-

გი. თეატრალურ ფესტივალებსა და კონკურსებში 
არაერთგზის გამარჯვებული და მრავალი პრიზის 
მფლობელი;

იური ბუაჩიძე - სახალხო განათლების დამსახუ-
რებული პედაგოგი, მეორე მსოფლიო ომის მონაწი-
ლე, ომისა და სამხედრო ძალების ვეტერანი;

იზოლდა ოკრიბელაშვილი - პედაგოგი, ბაზალე-
თის საჯარო სკოლის დირექტორი. იგი დასახელე-
ბულ იქნა იმერეთის საჯარო სკოლების საუკეთესო 
დირექტორად. 

მოგახსენებთ, რომ 2015 წლიდან დღემდე „საპა-
ტიო ხარაგაულელის” წოდება  30 ადამიანს მიენიჭა.  
პიროვნებისთვის აღნიშნული წოდების მინიჭების 
თაობაზე მსჯელობს სპეციალურად შექმნილი კო-
მისია, რომლის თავმჯდომარეც გახლავთ  ბ-ნ იუზა 
(ვალოდა) კელენჯერიძე.

როგორც დებულებაში ვკითხულობთ, „ხარა-
გაულის  საპატიო მოქალაქის” წოდება ენიჭებათ 
მოქალაქეებს ხარაგაულის მუნიციპალიტეტისთვის 
გაწეული განსაკუთრებული დამსახურებისათვის, 
ხანგრძლივი სამსახურისა და მაღალი პროფესი-
ული ოსტატობისათვის, ასევე, უცხო სახელმწიფოს 
მოქალაქეებს – განსაკუთრებული დამსახურები-
სათვის ხარაგაულის მუნიციპალიტეტის წინაშე.

დასაწყისი  1 გვ.

ხარაგაულის საპატიო მოქალაქის ტიტული თერთმეტ პიროვნებას მიენიჭა

ტის ღირებულება -150 000 ათა-
სი ლარი; 

 ბაზალეთში -საუბნო გზის 
რეაბილიტაცია (მესხების უბანი), პროექტის ღირებულება- 75 000 
ათასი ლარი; 

 თეთრაწყაროში- საუბნო გზის რეაბილიტაცია (მეორე ეტაპი), 
პროექტის ღირებულება - 270 639 ათასი ლარი;

ფარცხნალში- ბარის უბნის გზის რეაბილიტაცია (მესამე ეტაპი), 
პროექტის ღირებულება - 150 000 ათასი ლარი;

ვახანში- საუბნო გზის რეაბილიტაცია (ინასარიძეეების უბანი), 
პროექტის ღირებულება-200 000 ათასი ლარი;

 კიცხში - საუბნო გზის რეაბილიტაცია (ბერაძეეების და ზვიადა-
ძეების უბანი),პროექტის ღირებულება-229 326 ათასი ლარი;

უჩამეთში- საუბნო გზის რეაბილიტაცია (მესერიძეების უბანი), 
პროექტის ღირებულება- 150 000 ათასი ლარი;

ლაშეში -საუბნო გზის რეაბილიტაცია (ცქიტიშვილების უბანი), 
პროექტის ღირებულება-75 000 ლარი; 

 ხევში- საუბნო გზის რეაბილიტაცია, პროექტის ღირებულება 
-130 085 ათასი ლარი; 

ვერტყვილაში-საუბნო გზის რეაბილიტაცია (გოგიშველების უბა-
ნი), პროექტის ღირებულება -142 783 ათასი ლარი;

მაქათუბანში - საუბნო გზის რეაბილიტაცია (წიქარიშვილების 
უბანი), პროექტის ღირებულება- 109 234 ათასი ლარი; 

ქროლში-საუბნო გზების რეაბილიტაცია, პროექტის ღირებულე-
ბა-100 000 ათასი ლარი;

ახალსოფლის ცენტრალური გზის რეაბილიტაცია (მესამე ეტა-
პი) - პროექტის ღირებულება 265 047 ათასი ლარი.

შეგახსენებთ,  რომ  მიმდინარე  წელს,  რეგიონალური  განვითა-
რების  ფონდიდან,  ხარაგაულის  მერია  დამატებით  თანხებს  კიდევ  
მიიღებს.

რეგიონული განვითარების ფონდიდან  ხარაგაულის  
მუნიციპალიტეტს    2  775 762   ლარი  გამოეყო

დასაწყისი  1 გვ.

ხარაგაულის მერია საპილოტე რეგიონების ინტეგრირებული განვითარების 
პროგრამის ფარგლებში სამ საპროექტო წინანადებას წარადგენს

მიმდინარე წელს ხარაგაულის 
მუნიციპალიტეტის მერია,  საპი-
ლოტე რეგიონების ინტეგრირე-
ბული განვითარების პროგრამის 
ფარგლებში, სამ  საპროექტო წინა-
ნადებას წარადგენს. ამის შესახებ 
დეპუტატებმა 13 იანვარს გამარ-
თულ საკრებულოს რიგგარეშე 
სხდომაზე იმსჯელეს.  საკითხი 
მათ ინფრასტრუქტურისა და კე-
თილმოწყობის სამსახურის უფრო-
სის მოვალეობის შემსრულებელმა 
პეტრე შარიქაძემ  გააცნო. რო-
გორც მომხსენებელმა განმარტა, 

დაგეგმილ კონკურსში დასაფი-
ნანსებლად წარდგენილი იქნება:

სოფელ მიროწმიდაში ეკ-
ლესიასთან  მისასვლელი გზის 
რეაბილიტაცია; 

დაბა ხარაგაულის კულტუ-
რისა და დასვენების პარკის რე-
კონსტრუქცია; 

ჩხერის ციხესთან ტურის-
ტული ინფრასტუქტურის მოწ-
ყობა; 

აღსანიშნავია, რომ 2021 
წელს, აღნიშნული კონკურსის 
ფარგლებში,  ორი პროექტი და-

ფინანსდა. სოფელ ხუნევში ბაღის 
მშენებლობა და „დევების” მიმდე-
ბარე ტერიტორიაზე ახალი რეკრე-
აციული ზონის შექმნა. 

ხუნევის ბაღის მშენებლობი-
სათვის უკვე გამოვლენილია ტენ-
დერში გამარჯვებული კომპანია 
და ამ ეტაპზე მიმდინარეობს ხელ-
შეკრულების გაფორმება, პროექ-
ტის ღირებულება 619 170 ლარია. 
„დევების” რეაბილიტაციის პროექ-
ტზე, რომელიც 282 000 ლარით 
დაფინანსდა, მერია ტენდერს უახ-
ლოეს მომავალში გამოაცხადებს.

13 იანვარს გამართულ საკრე-
ბულოს სხდომაზე დეპუტატებს, 
მერიის ეკონომიკისა და ქონების 
მართვის სამსახურის უფროსის 
მოვალეობის შემსრულებელმა,  
მაია ალავიძემ,   ხარაგაულის 
მუნიციპალიტეტის საკუთრებაში  
არსებული  სოფელ ხევში მდებარე 
სასოფლო - სამეურნეო დანიშნუ-
ლების  300 კვმ. მიწის  ნაკვეთის 
სახელმწიფოსათვის  საკუთრება-
ში უსასყიდლოდ გაცემის შესახებ  
საკითხი წარუდგინა.

როგორც დოკუმენტაციაში 
ვკითხულობთ, „საქართველოს 

საავტომობილო გზების დეპარ-
ტამენტის მიერ ხორციელდება  
საერთაშორისო მნიშვნელობის  
თბილისი-სენაკი-ლესელიძის 
საავტომობილო  გზის ხევი-არგ-
ვეთის მონაკვეთის (F1)  მშენებ-

ლობის  პროექტით გათვალის-
წინებული სამუშაოები. აღნიშ-
ნული პროექტის ფარგლებში, 
დაგეგმილია ამბულატორიის  
მშენებლობა ხარაგაულის მუ-
ნიციპალიტეტის საკუთრებაში  
არსებულ სოფელ ხევში  მდე-
ბარე  300  კვ.მ  სასოფლო -სა-
მეურნეო დანიშნულების მიწის 

ნაკვეთზე. ამისთვის კი საჭიროა, 
აღნიშნული მიწის ნაკვეთი  გა-
დაეცეს სახელმწიფოს უსასყიდ-
ლოდ.”

წარმოდგენილ საკითხს დე-
პუტატებმა  ერთხმად დაუჭირეს 

მხარი და მიესალმნენ იმ ფაქტს, 
რომ სულ მალე ხევის მოსახლე-
ობას ახალი ამბულატორიის შე-
ნობა ექნება. აქვე გეტყვით, რომ 
ამბულატორიის ახალი შენობის 
აგებას ჩინური კომპანია განა-
ხორციელებს.

ინფორმაციისათვის, მაგისტ-
რალის მშენებლობის გამო არსე-
ბული ამბულატორიის შენობის 
დემონტაჟი მოხდა და ამ ეტაპზე 
მედპერსონალი დაქირავებულ 
ალტერნატიულ ფართში განაგრ-
ძობს მუშაობას.

მარიამ შარიქაძე

სოფელ ხევში ამბულატორიის ახალი შენობის აგება იგეგმება

ხარაგაულის მუნიციპალიტეტის 
მერის, კობა ლურსმანაშვილის, გადაწყ-
ვეტილებით, ა(ა)იპ „საზოგადოებრივი 
ჯანდაცვის ცენტრის” დირექტორად 
ალექსანდრე ტაბატაძე დაინიშნა. აღნიშ-
ნული თანამდებობა ვაკანტური მას შემ-
დეგ გახდა, რაც ყოფილი ხელმძღვანელი, 
შმაგი ხიჯაკაძე, საკრებულოს ჯანდაც-
ვისა და სოციალური დაცვის კომისიის 
თავმჯდომარედ აირჩა. 

ალექსანდრე ტაბატაძე განათლე-
ბით სამართალმცოდნეა. აქვს საჯარო 
სამსახურში მუშაობის მრავალწლიანი 
გამოცდილება. 2007-2015წ.წ. გახლდათ 
გამგეობის გარემოს დაცვისა და ბუნებ-
რივი რესურსების სამსახურის უფროსი. 
2007-2015 წ.წ. ეკავა ჯანმრთელობისა და 
სოციალური დაცვის სამსახურის უფრო-
სის თანამდებობა. 2015 წლიდან კი ამავე 
სამსახურში  სოციალურ განყოფილებას 
ხელმძღვანელობდა.

რა გეგმები აქვს ახლად დანიშნულ 
დირექტორს  და რა იქნება მის საქმიანო-
ბაში ძირითადი პრიორიტეტი, ამის შესა-
ხებ პირადად გვესაუბრება.

-პირველ რიგში, მადლობა მინდა, 
გადავუხადო  ხარაგაულის მუნიციპალი-
ტეტის მერს ბ-ნ კობა ლურსმანაშვილს, 
რომელმაც ამ მეტად საპასუხისმგებლო  
თანამდებობაზე ნდობა გამომიცხადა და  
არჩევანი ჩემს კანდიდატურაზე გააკეთა.  
მაქსიმალურად შევეცდები,  ეს ნდობა გა-
ვამართლო და  ახალ გამოწვევას სათანა-
დოდ  ვუპასუხო. ჯანდაცვის სფერო ჩემ-
თვის უცხო ნამდვილად არაა, რამდენიმე 
წელი მერიის ჯანდაცვისა და სოციალურ 
სამსახურში წამყვან თანამდებობებზე 
ვიმუშავე. ზოგადი სურათი, რა მდგომა-

რეობაა ამ მიმართულებით მუნიციპალი-
ტეტში, რა პრობლემების წინაშე ვართ 
და რა არის პრიორიტეტული საკითხები,   
კარგად ვიცი. გულწრფელი ვიქნები და 
გეტყვით, რომ ძალიან მიყვარს ეს სფე-
რო და პირველივე დღიდან შემართებით 
შევუდექი ჩემზე დაკისრებული უფლე-
ბა-მოვალეობების შესრულებას. დიდი 
სურვილი მაქვს, ის ცოდნა და გამოცდი-
ლება, რაც ამ წლების განმავლობაში და-
მიგროვდა,  რაციონალურად გამოვიყენო 
და სამსახურში ბევრი კარგი სიახლე დავ-
ნერგო. თანამშრომლებთან ერთად შე-
ვიმუშავე სამოქმედო გეგმა, რომლითაც  
საზოგადოებრივი ჯანდაცვის ცენტრი 
წლის განმავლობაში იხელმძღვანელებს. 
დავგეგმეთ  ღონისძიებები, რომლებიც 
უშუალოდ მოსახლეობის ჯანმრთელო-
ბის მდგომარეობის გაუმჯობესებისა და 
უსაფრთხო სამედიცინო მომსახურების 
მიღებას გულისხმობს.  გარდა ამისა, 
უშუალოდ ცენტრის ორგანიზებით, 

მოეწყობა რამდენიმე სკრინინგ აქცია, 
რომელიც დაავადებათა ადრეული გა-
მოვლენისა და პრევენციის მიზნით, ერთ-
ერთი საუკეთესო საშუალებაა.  თუმცა 
ამ ეტაპზე მთავარ გამოწვევად კვლავ 
კოვიდპანდემია რჩება, რომლის პრევენ-
ციის მიზნით, აქტიურად ვმუშაობთ.

- გვესაუბრეთ ძირითად პროგრამებ-
ზე, რომლებსაც  საზოგადოებრივი ჯან-
დაცვის ცენტრი ახორციელებს.

- ხარაგაულის მუნიციპალიტეტის 
საზოგადოებრივი ჯანდაცვის ცენტ-
რი მოსახლეობის ჯანმრთელობისა და 
უსაფრთხო გარემოს შექმნის მიზნით, 
არაერთ მნიშვნელოვან  პროგრამას  
ატარებს. ცენტრი, თვითმმართველი 
ერთეულის ექსკლუზიური და დელე-
გირებული უფლებამოსილების ფარგ-
ლებში,  უზრუნველყოფს პროფილაქ-
ტიკური ღონისძიებების, რეკომენდა-
ციების შემუშავება-განხორციელებას, 
ასევე გადამდები და არაგადამდები 
დაავადებების კონტროლსა და სანი-
ტარულ- ჰიგიენური ნორმების დაცვის 
ზედამხედველობას. გარდა ამისა, ჩვე-
ნი ძირითადი საქმიანობაა ეპიდზედამ-
ხედველობა, იმუნიზაცია, ცხოვრების 
ჯანსაღი წესის განვითარების ხელშეწ-
ყობა, მუნიციპალიტეტის ტერიტორი-
აზე განთავსებული საზოგადოებრივი 
მნიშვნელობის დაწესებულებებში ეპი-
დემიოლოგიური მდგომარეობის შეს-
წავლა.  უნდა აღინიშნოს,  რომ დღეს-
დღეობით ვირუსული დაავადებები ძა-
ლიან გახშირდა, ამიტომ ვცდილობთ, 
რაც შეიძლება მეტ მოქალაქეს ჰქონ-
დეს იმ სერვისებზე ხელმისაწვდომობა, 
რასაც მათ სახელმწიფო სთავაზობს.

- ბოლო ორი წელია მსოფლიო და, 
მათ შორის, საქართველო კორონავირუ-
სის პანდემიას ებრძვის. რა მდგომარე-
ობაა ამ კუთხით მუნიციპალიტეტში და 
რა ღონისძიებები ტარდება  ვირუსთან 
გასამკლავებლად?

- ამ ეტაპზე ხარაგაულში ვირუსის 
საკმაოდ ბევრი შემთხვევა ფიქსირდება. 
განსაკუთრებით საყურადღებოა ახალი 
შტამი „ომიკრონი”, რომელიც უფრო 
სწრაფად ვრცელდება.  ამ დრომდე, მუ-
ნიციპალიტეტში კორონავირუსით  3533  
ადამიანი დაინფიცირდა, მათგან გამო-
ჯანმრთელებულია - 3300, ხოლო გარ-
დაცვლილია 43.

ხაზგასმით მინდა აღვნიშნო, რომ კო-
რონავირუსის გავრცელების პრევენციის 
მიზნით,  საზოგადოებრივი ჯანდაცვის 
ცენტრის თანამშრომლები  აქტიურად 
ატარებენ  მონიტორინგს საგანმანათ-
ლებლო-სააღმზრდელო დაწესებულე-
ბებში, სილამაზის სალონებსა და სხვა 
ორგანიზაციებში, რათა არ დაირღვეს 
კოვიდრეგულაციების ნორმები. 

ჩვენი მთავარი მიზანია, პანდემია 
მალე დავასრულოთ, ამისათვის კი საჭი-
როა, რაც შეიძლება მეტი ადამიანი იყოს 
ვაქცინირებული.

- გვესაუბრეთ covid 19 -ის საწინააღ-
მდეგო ვაქცინაციასთან დაკავშირებით. 
რამდენი ადამიანია მუნიციპალიტეტში 
ვაქცინირებული?

- მუნიციპალიტეტში ამჟამად ვაქ-
ცინირებული 6500 მოქალაქეა, თუმცა 
ეს რიცხვი საკმაოდ დაბალია. ჯანდაც-
ვის ცენტრის მთავარი რეკომენდაციაა, 
მოქალაქეები აქტიურად ჩაერთონ ვაქ-
ცინაციის პროცესში, რადგან ეს პანდე-

მიასთან ბრძოლის ერთადერთი უალ-
ტერნატივო გამოსავალია. აცრა 95-%-
ით ამცირებს სიკვდილიანობას. ძალიან 
გვეხმარება ადგილობრივი თვითმმარ-
თველობა. მერის პირველი მოადგილე, 
ვარლამ ჭიპაშვილი, რომელიც უშუალოდ 
კურირებს ამ საკითხებს, სრულ მზად-
ყოფნას გამოთქვამს, რომ ვაქცინაციის 
მსურველთა ტრანსპორტირება უზრუნ-
ველყოს ამცრელ პუნქტებამდე. აცრა ხა-
რაგაულში ორ ლოკაციაზე - ხარაგაულის 
კლინიკასა და ბორითის გადაუდებელ 
ცენტრში შეუფერხებლად ხორციელ-
დება და ამ დრომდე რაიმე სახის გარ-
თულებას ადგილი არ ჰქონია. გეტყვით 
იმასაც, რომ ამ დრომდე, მუნიციპალი-
ტეტში ხელმისაწვდომი მხოლოდ „სი-
ნოფარმისა” და „სინოვაკის” ვაქცინები 
იყო, თუმცა  ხარაგაულის მუნიციპალი-
ტეტის მერის, კობა ლურსმანაშვილისა 
და დაავადებათა კონტროლისა და სა-
ზოგადოებრივი ჯანმრთელობის დაცვის 
ეროვნული ცენტრის იმერეთის სამმართ-
ველოს უფროსის, გოჩა გიორგიძის, აქ-
ტიური მუშაობის შედეგად, ხარაგაულის 
კლინიკაში აცრა  „ფაიზერით”  შესაძლე-
ბელი გახდა. თამამად შეიძლება ითქვას, 
რომ ხარაგაულის მოსახლეობას ყველა 
სერვისზე აქვს ხელმისაწვდომობა, რათა 
აქტიურად ჩაერთონ ვაქცინაციის პრო-
ცესში და დაიცვან როგორც საკუთარი, 
ასევე სხვათა სიცოცხლე. 

და ბოლოს მინდა, ხარაგაულელებს 
მივმართო, რომ მაქსიმალურად მოერი-
დონ ხალხმრავალ ადგილებს და გაუფრ-
თხილდნენ საკუთარ ჯანმრთელობასა 
და გარშემომყოფებს.

საზოგადოებრივი ჯანდაცვის ცენტრის დირექტორად ალექსანდრე ტაბატაძე დაინიშნა

ხარაგაულის მუნიციპალიტეტის 
მე-7 მოწვევის საკრებულოში, პარტია 
„ქართული ოცნების” პროპორციული 
სიით, დაავადებათა კონტროლისა და 
საზოგადოებრივი ჯანმრთელობის 
ეროვნული ცენტრის იმერეთის სამ-
მართველოს უფროსი გოჩა გიორგიძე 
შევიდა. ბ-ნ გოჩა ყველა ხარაგაულე-
ლისათვის საყვარელი და პატივსაცემი 
პიროვნებაა. იგი, თავისი პროფესი-
იდან გამომდინარე, 24-საათის გან-
მავლობაში ადამიანთა სიცოცხლის 
სადარაჯოზე დგას და წარმატებით 
მართავს იმერეთში არსებულ ეპიდვი-
თარებას. უნდა აღინიშნოს, რომ მას 
განსაკუთრებულად უყვარს თავისი 
მშობლიური მხარე და  ყოველთვის 
დიდ ყურადღებას იჩენს ხარაგაულე-
ლების მიმართ. დაავადებათა კონტ-
როლისა და საზოგადოებრივი ჯანმრ-
თელობის ეროვნული ცენტრის იმერე-
თის სამმართველოს ხელმძღვანელს, 
გოჩა გიორგიძეს, პოლიტიკაში საქმი-
ანობაზე არასდროს უფიქრია, მაგრამ, 
როდესაც პარტია „ქართული ოცნება-
დემოკრატიული საქართველოდან”- 
შემოთავაზება მიიღო, დათანხმდა, 
რადგან ეს იყო კიდევ ერთი შესაძ-

ლებლობა, მცირედი წვლილი შეეტანა 
ხარაგაულის წინსვლა-განვითარებაში.

„ხარაგაულიდან იწყება ჩემი სამ-
შობლოს სიყვარული”-გვესაუბრება 
გოჩა გიორგიძე- ხარაგაულთან არის 
დაკავშირებული ჩემი ყველა ლამაზი 
მოგონებაც და სევდაც, სიხარულიც 
და ტკივილიც. არაფერი არ უყვარს 
ადამიანს იმაზე მეტად, რასთანაც 
ღრმა ემოციური შეჭიდულობა აქვს და 
სწორედ ამ ემოციური კავშირით ვერა-
სოდეს დავთმობ ამ მხარეს.

20 წელია, რაც ქუთაისში ვსაქმი-
ანობ, თუმცა კავშირი ხარაგაულის  
მუნიციპალიტეტთან არასდროს გა-
მიწყვეტია. ძალიან მიყვარს ჩემი ხარა-
გაული და მზად ვარ, ყოველთვის მის 
სამსახურში ვიყო. შესაბამისად, ჩემი 
საკრებულოში ყოფნა  არის შესაძლებ-
ლობა, მეტი გავაკეთო ამ მუნიციპალი-
ტეტისათვის.  რა თქმა უნდა, ეს არის 
უდიდესი პასუხისმგებლობა იმ ადამი-
ანების მიმართ, ვინც გენდობა და აქვს 
შენი იმედი. პირველ რიგში, მადლობა 
„ქართული ოცნების” გუნდს, ხარაგა-
ულის მერს ბ-ნ კობა ლურსმანაშვილსა 
და საკრებულოს თავმჯდომარე ქ-ნ მა-
ნანა ბარბაქაძეს მხარდაჭერისათვის. 
ჩემი ნებისმიერი გადაწყვეტილება 
იქნება ხალხის კეთილდღეობის, მათი 
ჯანმრთელობისა და რაიონის განვი-
თარების უზრუნველსაყოფად. არა-
ფერია იმაზე უფრო სასიამოვნო და 
ბედნიერების მომტანი, როცა რაიმე 
ღირებულს აკეთებ შენი მოყვასისათ-
ვის, ვინმეს გამოადგები და ადამიანს 
გაჭირვების ჟამს მხარს შეაშველებ. 

რა შეედრება იმ სიამოვნებას, როცა 
ხედავ ადამიანთა მადლიერებით გაბრ-
წყინებულ სახეებს და იცი, რომ მათს 
სიხარულსა და კმაყოფილებაში პირა-
დად შენი წვლილიცაა.” -აღნიშნავს 
დეპუტატი.

გოჩა გიორგიძე სამომავლო გეგ-
მებზეც გვესაუბრება და ამბობს, რომ 
ხარაგაულის საკრებულოში საქმი-
ანობის პერიოდში შეეცდება, მუნიცი-
პალიტეტში ჯანდაცვის სერვისებზე 
ხელმისაწვდომობა გაიზარდოს.

„ეს პერიოდი, ვფიქრობ, საკმარისი 
დროა იმისათვის, რომ შევცვალოთ და 
გავაუმჯობესოთ ხარაგაულის მოსახ-
ლეობის ჯანდაცვის სერვისებისად-
მი ხელმისაწვდომობა. შევიმუშაოთ 
ჯანდაცვის მიმართულებით ახალი 
პროგრამები, რომლებიც უშუალოდ 
ადგილობრივების საჭიროებებზე იქ-
ნება მორგებული. უნდა ვიფიქროთ 
ასევე გარკვეულ სისტემურ ცვლილე-
ბებზე და ინიციატივებზე, რომლებიც 
გლობალურად და სტრუქტურულად 
შეცვლის მთელ რიგ საკითხებს. სა-
ფუძველი უნდა ჩავუყაროთ ისეთ 
ინიციატივებს, რომელთა განვითა-
რება შემდეგ ეტაპებზეც შეუქცევადი 
იქნება. ამაზე თამამად და იმედიანად 
იმიტომ ვსაუბრობ, რომ პროგრესზე, 
გრძელვადიან მნიშვნელოვან ცვლი-
ლებებზე და უდიდეს გამოწვევებზეა 
მთელი ჩვენი გუნდი ორიენტირებუ-
ლი. ასე რომ, ჩემი პრიორიტეტია: 
ჯანდაცვის სისტემის გაძლიერებაზე 
ზრუნვა მუნიციპალურ დონეზე. გა-
ახალგაზრდავება ჩვენი სამედიცინო 

სექტორისა და მოზიდვა რაიონიდან 
გასული ახალგაზრდა სამედიცინო 
სპეციალისტების.”-განმარტავს გოჩა 
გიორგიძე.

ჩვენი რესპონდენტი ოჯახზეც 
გვესაუბრება და აღნიშნავს, რომ ოჯა-
ხი მისთვის ყველაზე დიდი ბედნიერე-
ბაა.

„ამაყი ვარ ჩემი ოჯახით, ჩემი 
საოცრად მზრუნველი მშობლებით, 
მეუღლითა და სამი შვილით, რომელ-
თა არსებობაც ყველაზე დიდი ბედნი-
ერებაა. მეუღლე, ანა ასანიძე, ასევე 
სამედიცინო სფეროში მოღვაწეობს 
და მისი ყოველდღიური საზრუნავიც 
ადამიანების დახმარებაა. მახარებს ის, 
რომ, როცა ჩემი მეუღლე და შვილე-
ბი ხარაგაულელს შეხვდებიან, იციან, 
რომ ნებისმიერ მათგანს  გვერდით 
უნდა დაუდგნენ.

კოვიდპანდემიის პერიოდში, როცა 
ყველაზე მეტად გვიჭირდა, ჩემი ქა-
ლიშვილები, სრული ენთუზიაზმით, 
ჩემთან ერთად იდგნენ ბრძოლის წინა 
ხაზზე და მეხმარებოდნენ. ამ უანგარო 
ერთგულებისა და შრომის საფასურია 
ის, რომ ამჟამად უფროსი ქალიშვილი 
ჩამოყალიბდა პჯრ ლაბორატორიული 
კვლევის სპეციალისტად და ახლა 
ერთ-ერთი კერძო ლაბორატორიის ბა-
ზაზე მუშაობს და აგრძელებს კოვიდ 
19 -ის წინააღმდეგ ბრძოლას. უმცრო-
სი ქალიშვილი კი, რომელიც ჩემს პრო-
ფესიას ეუფლება და ფსიქოლოგობას 
აპირებს, კოვიდინფიცირებულების 
კონსულტაციებსა და მათი საჭირო-
ებების კვლევის პროცესშია ჩართუ-

ლი. ვაჟი, კავკასიის საერთაშორისო 
უნივერსიტეტში, მედიცინის ფაკულ-
ტეტზე სწავლობს”.

საუბრის დასასრულს გოჩა გიორ-
გიძე ქვეყანაში არსებულ ეპიდემი-
ოლოგიურ მდგომარეობაზეც ამახვი-
ლებს ყურადღებას და იმერეთის სტა-
ტისტიკურ მონაცემებს გვაცნობს.

 „იმერეთი განსაკუთრებით და-
ზარალდა პანდემიის პირობებში. 
საშუალოდ, ჯერ კიდევ 10 %- ზე მა-
ღალია ვირუსის დადებითობის მაჩ-
ვენებელი და საკმაოდ მაღალია ლე-
ტალობა. ბოლო ორი კვირის განმავ-
ლობაში იმატა „ომიკრონის” შემთხ-
ვევებმა, რაც კიდევ უფრო ამძიმებს 
მდგომარეობას. მინდა, კიდევ ერთ-
ხელ მოვუწოდო ყველას,  აქტიურად 
ჩაერთონ ვაქცინაციის პროცესში, 
რაც პანდემიის დასრულებისთვის 
აუცილებელია. თუ გვინდა ცხოვრე-
ბის ჩვეულ რიტმს დავუბრუნდეთ, 
ავიცრათ, რაც შეიძლება, მალე. 
ნუ ავყვებით ცრუ ინფორმაციებს, 
რადგან ვაქცინის გარეშე არცერთი 
ვირუსული ინფექცია არ დამარცხე-
ბულა. ვიზრუნოთ ერთმანეთზე და 
გვიყვარდეს ჩვენი ხარაგაული, ჩვე-
ნი სამშობლო...

და ბოლოს, მინდა გითხრათ, რომ 
მთელი ჩემი ცხოვრება ხალხის სამსა-
ხურში გავატარე და ასე ვაპირებ სა-
მომავლოდაც... ჩემს ხარაგაულელებს 
ვპირდები, საკრებულოში საქმიანობის 
პერიოდში, ვიქნები აქტიური და მაქსი-
მალურად დავიცავ თითოეული მათგა-
ნის ინტერესებს”.

“ხარაგაულიდან იწყება ჩემი სამშობლოს სიყვარული”

13 იანვარს გამართულ საკრე-
ბულოს რიგგარეშე სხდომაზე დე-
პუტატებმა საბიუჯეტო ცვლილება 
განიხილეს, რომელიც მათ მერიის 
სახაზინო-საბიუჯეტო განყოფილე-
ბის უფროსმა ნინო მაღლაკელიძემ 
გააცნო. Mმომხსენებლის ინფორ-
მაციით, 2022 წლის პირველი იანვ-
რის მდგომარეობით, ხარაგაულის 
მუნიციპალიტეტის ბიუჯეტში 
არსებული საბიუჯეტო სახსრების 
ნაშთიდან საჭიროა მიიმართოს 1 
386 543.03 ლარი. მათ შორის:

1 006 387. 37 ლარი-გზების რე-
აბილიტაციაზე;

64 887.94 ლარი- „სოფლის 
მხარდაჭერის პროგრამით” განსა-
ხორციელებელ პროექტებზე;

80 079.85 ლარი- სტიქიის შე-
დეგების სალიკვიდაციოდ და სტი-
ქიის პრევენციისათვის. აქედან-22 
045,25 ლარი გზების კაპიტალურ 
შეკეთებაზე; 23 304.87 ლარი-გზე-
ბის მიმდინარე შეკეთებაზე; 24 
668.73 ლარი-ხიდებისა და ბოგი-
რების რეაბილიტაციაზე; 10 061 
ლარი-წყლის სისტემის რეაბილი-
ტაციაზე;

ყველა სხვა დანარჩენ პროგრა-

მებზე - 62 666.84 ლარი;
გარდა ამისა, 2022 წლის პირ-

ველი იანვრისათვის არსებული სა-
კუთარი სახსრების ნაშთიდან, 2021 
წელში აღებული ვალდებულებების 
დასაფარავად  172 521.03 ლარი 
გამოიყო, რომელიც ასე გადანა-
წილდა:

ა(ა)იპ „დასუფთავებისა და კე-
თილმოწყობის გაერთიანებას”- 16 
334 ლარი, რომელიც საჭიროა შპს 
„სოკარ ჯორჯია პეტროლიუმთან” 
და შპს „რომპეტროლ საქართვე-
ლოსთან” ანგარიშსწორებისათვის, 
2021 წლის საწვავზე დადებული 
ხელშეკრულებების გარდამავალი 
ვალდებულებების დასაფარავად;

ა(ა)იპ „საზოგადოებრივი ჯან-
დაცვის ცენტრს” - 13 200 ლარი, 
კოვიდპანდემიიდან გამომდინარე,  
ხაშური-ზესტაფონის სამგზავრო 
მატარებელზე რეგულაციების და-

საცავად დაქირავებული ორი თა-
ნამშრომლის შრომის ანაზღაურე-
ბისათვის;

სხვადასხვა ვალდებულების 
დასაფარავად მუნიციპალიტეტის 
საკრებულოს- 67 958.40 ლარი და 
მუნიციპალიტეტის მერიას - 74 
135.23 ლარი;

სამხედრო სამსახურს- 293.40 
ლარი; 

საკრებულოს სხდომას მერის 
პირველი მოადგილე ვარლამ ჭი-
პაშვილი ესწრებოდა, რომელმაც 
დეტალურად ისაუბრა საბიუჯეტო 
ცვლილებასთან დაკავშირებით და 
ამომწურავი პასუხები გასცა დე-
პუტატებს. მერის პირველი  მოად-
გილის  განმარტებით, წარსულს 
ჩაბარდა ის დრო, როდესაც პროექ-
ტები დაუსრულებელი რჩებოდა.  
მისივე ინფორმაციით, 2021 წელს 
დაგეგმილი ყველა სამუშაო ხარის-
ხიანად და ვადებში დასრულდა.

წარმოდგენილ საბიუჯეტო 
ცვლილებას საკრებულოს უმრავ-
ლესობამ მხარი დაუჭირა.

მარიამ შარიქაძე

საკრებულოს სხდომაზე დეპუტატებმა საბიუჯეტო ცვლილება განიხილეს
ხარაგაულის მერის, კობა 

ლურსმანაშვილის, გადაწყვე-
ტილებით, ა(ა) იპ „სათნოების 
სახლის" დირექტორად თამარ 
შავიძე დაინიშნა.

„სათნოების სახლის” ახა-
ლი ხელმძღვანელი თანამშ-
რომლებს მერის პირველმა 
მოადგილემ, ვარლამ ჭიპაშ-
ვილმა, წარუდგინა და წარმა-
ტებები უსურვა.

„ვფიქრობ, თამარი ჯე-
როვნად გაართმევს თავს 
დაკისრებულ მოვალეობას 
და, რაც მთავარია, გააუმ-
ჯობესებს ურთიერთობებს 
ბენეფიციარებთან, ორგა-
ნიზაცია გახდება უფრო 
მოქნილი და კმაყოფილე-
ბის ხარისხი გაიზრდება. 
მაქსიმალური კონტროლი 
იქნება მერიის მხრიდან, 
რადგან,ზოგადად, და, მით 
უმეტეს, პანდემიის დროს, 
ასეთი სოციალური სერვი-
სის გამცემი ორგანიზაციის 
მუშაობა აუცილებელია 
ეფექტური იყოს”.-აღნიშნა 
ვარლამ ჭიპაშვილმა.

თავის მხრივ, თამარ შა-
ვიძემ მზადყოფნა გამოთქვა, 
უფლებამოსილების ფარგ-
ლებში, აქტიურად ჩაერთოს 
პრობლემური საკითხების 
მოგვარებაში და ყველა გა-
მოწვევას სათანადოდ უპასუ-
ხოს.

„შევეცდები, უფრო ეფექ-
ტური გახდეს ორგანიზაციის 
საქმიანობა და გვქონდეს ბევ-
რი კარგი სიახლე. ვიზრუნებ 
იმაზე, რომ უფრო მეტი შე-
ჭირვებული ოჯახები მოვიც-
ვათ და მათი ყოფა-ცხოვრება 

გავაუმჯობესოთ.”-აღნიშნა 
ახლად დანიშნულმა დირექ-
ტორმა.

თამარ შავიძეს დამთავ-
რებული აქვს თბილისის 
დამოუკიდებელი უნივერსი-
ტეტი „გორგასალი”, სპეცი-
ალობით სტომატოლოგია. 
იგი 2014-2018 წ.წ ა(ა)იპ „ხა-
რაგაულდასუფთავებაში” 
შესყიდვების სპეციალისტად, 
ხოლო 2018 წლიდან დღემდე 
ხარაგაულის მუნიციპალიტე-
ტის საკრებულოს აპარატში 
მუშაობდა.

 „სათნოების სახლის” დირექტორად თამარ შავიძე დაინიშნა

გამომცემელი ა(ა)იპ „მოქალაქეთა ჩართულობისა და ინფორმირების მუნიციპალური ცენტრი” 

მის: ხარაგაული, 9 აპრილის ქ.№15, ტელ: 22-32-25; ტირაჟი 1500 ცალი 				    დირექტორი: ეკა შავიძე; ტელ: 595-51-98-12

მუნიციპალიტეტის მასშტაბით, სა-
ბავშვო ბაღებში სასწავლო პროცესი 24 
იანვრიდან განახლდება. ამის შესახებ 
ინფორმაცია ეთერ კიკნაძის სახელობის 
სკოლამდელი აღზრდის დაწესებულება-
თა გაერთიანების დირექტორმა, მამუკა 
ჭიპაშვილმა, მოგვაწოდა. როგორც ბ-ნ 
მამუკა აღნიშნავს, სწავლა 17 იანვარს 
უნდა დაწყებულიყო, თუმცა უამინდობის 
გამო  ერთი კვირით  გადაიდო.  

„მოუთმენლად ველით, როდის  განახ-
ლდება სასწავლო-სააღმზრდელო პრო-
ცესი საბავშვო ბაღებში. ამისთვის სრულ 
მზადყოფნაში ვართ და არანაირი ხელის-
შემშლელი ფაქტორები არ არსებობს.  
დიდი იმედი გვაქვს, რომ კოვიდპანდემია 
წელს მაინც მოგვცემს შესაძლებლო-

ბას, შეუფერხებლად გავაგრძელოთ მუ-
შაობა. თანამშრომელთა 50% თითქმის 
ვაქცინირებულია. ვფიქრობ, ეს რიცხვი 
კიდევ გაიზრდება. მაქსიმალურად ვი-
ცავთ რეგულაციებს, რათა პრობლემები 
არ შეექმნათ ჩვენს პატარებს და უსაფრ-
თხო გარემოში იყვნენ. იმედი მაქვს, 24 
იანვრიდან ბავშვთა კონტინგენტი მო-
იმატებს და მაღალი დასწრება გვექნება. 

გათბობის პრობლემა არ გვაქვს, ყველა 
ბაღი მომარაგებულია  საშეშე მერქ-
ნით და  ახალი ღუმელებით. რაც შეეხე-
ბა    საღანძილის,  ვერტყვიჭალისა   და 
დაბის პირველ   საბავშვო ბაღებს, ისი-
ნი ცენტრალური გათბობის სისტემით 
სარგებლობენ.”-განმარტავს მამუკა ჭი-
პაშვილი.

ბაღების გაერთიანების დირექტორი 
სიახლეებზეც გვესაუბრება და ამბობს, 
რომ ბაღებში სურსათის უვნებლობის  
ახალი სტანდარტები დაინერგა.

„როგორც იცით, ბაღებში  2021 წლი-
დან „ჰასპის” მეთოდი შემოვიდა, რაც  
ბაღებში სურსათის უვნებლობის ახალი 
სტანდარტის დანერგვას გულისხმობს. 
პროცესი 2021 წლიდან ეტაპობრივად 

მიმდინარეობდა და, მინდა გითხრათ, 
რომ  თებერვლის ბოლომდე სურსათის 
უვნებლობის გაძლიერებული პირობები 
მუნიციპალიტეტის ყველა ბაღში იქნება 
დანერგილი. 

გეტყვით იმასაც, რომ წარმატებით 
დასრულდა მასწავლებელთა გადამზადე-
ბის პროცესი, რომელიც  გასული წლის 
ზაფხულიდან დაიწყო. აღმზრდელებს გა-
დაეცათ, განათლების სამინისტროს რე-
კომენდაციით  დაბეჭდილი, 2500 ლარის 
სპეციალური წიგნები, რომლებიც  სწავ-
ლების ახალი სტანდარტების პროგრამის 
კურიკულუმს მოიცავს.” - აღნიშნავს მა-
მუკა ჭიპაშვილი.

მარიამ შარიქაძე

ბაღებში სასწავლო პროცესი 24 იანვრიდან განახლდება

ხარაგაულის მერიამ 
წარმატებული 

სპორტსმენები ფულადი 
პრიზით დააჯილდოვა

ხარაგაულელმა სპორტსმენებმა, ევსემ 
შველიძემ და ზაურ ბერაძემ, საქართველოს 
ეროვნულ ჩემპიონატში, ქალაქ ბათუმში  მი-
იღეს მონაწილეობა. თავისუფალი სტილით 
მოჭიდავეებმა შეჯიბრზე წარმატებით იასპა-
რეზეს და ხარაგაული კიდევ ერთხელ ასახე-
ლეს. 79 კგ წონით კატეგორიაში  ევსემ შველი-
ძემ  მე-2 ადგილი, ხოლო 86 კგ წონით კატეგო-
რიაში  ზაურ ბერაძემ  მე-3  ადგილი დაიკავა.

ხარაგაულის მერიის გადაწყვეტილებით, 
ა(ა)იპ „სპორტისა და შიდა ტურიზმის ცენტრ-
მა” სპორტსმენებს,  წახალისების მიზნით, ფუ-
ლადი ჯილდო გადასცა. ევსემ შველიძეს - 900 
ლარი, ხოლო ზაურ ბერაძეს - 700 ლარი.

მთავრობა მოსახლეობის ნაწილს ელექტ-
როენერგიის გადასახადს ისევ დაუსუბსიდი-
რებს. ამის შესახებ პრემიერ-მინისტრმა ირაკ-
ლი ღარიბაშვილმა მთავრობის სხდომაზე გა-
ნაცხადა.

როგორც მან აღნიშნა, სუბსიდირების 

პროგრამა იანვრიდან ამოქმედდება და მთელი 
წლის განმავლობაში გაგრძელდება.

„ჩვენი გადაწყვეტილებით, მოსახლეობის 
დიდ ნაწილს, დაახლოებით 1 მილიონ ადა-
მიანს, დავუსუბსიდირებთ ელექტროენერგიის 
ტარიფის ნაზარდს. ეს შეეხება მიზნობრივ 

ჯგუფებს, 150 ათას და ნაკლები ქულის მქონე 
მოსახლეობას, როგორც უკვე ვთქვი, 1 მილიონ 
ადამიანს. მოგეხსენებათ, რომ ჩვენ აღნიშნული 
პროგრამა გვქონდა პანდემიის დაწყების დღი-
დან და ის ორი წელი გრძელდებოდა, იანვარში 
შეწყდა სუბსიდირების პროგრამა და ამიტომ 

მივიღეთ გადაწყვეტილება, რომ ეს პროგრამა 
გავაგრძელოთ. მოსახლეობის იმ ფენას, რო-
მელიც ყველაზე მეტად გაჭირვებულია, დავუ-
სუბსიდიროთ ელექტროენერგიის ნაზარდი. ეს 
ამოქმედდება იანვრიდან მთელი წლის განმავ-
ლობაში”, - განაცხადა ღარიბაშვილმა.

 ხარაგაულის მერის, კობა ლურს-
მანაშვილისა და დაავადებათა კონტ-
როლისა და საზოგადოებრივი ჯანმრ-
თელობის დაცვის ეროვნული ცენტრის, 
იმერეთის სამმართველოს უფროსის, 
გოჩა გიორგიძის, აქტიური  მუშაობით, 
შესაძლებელი გახდა ხარაგაულის კლი-
ნიკაში „ფაიზერით ” ვაქცინაცია.

როგორც ჩვენთან საუბარში „საზო-
გადოებრივი ჯანდაცვის ცენტრის” დი-
რექტორი ალექსანდრე ტაბატაძე გან-
მარტავს, მოხდა კლინიკის ორი მედპერ-
სონალის გადამზადება და „ფაიზერით 
”  ვაქცინაცია  რეგიონული ჯანდაცვის 
ცენტრში  ორშაბათობით განხორციელ-
დება.  მისივე ინფორმაციით, ადგი-
ლობრივი ხელისუფლებისა და „საზოგა-
დოებრივი ჯანდაცვის ცენტრის” ძალის-
ხმევით, თვეში ერთხელ ხარაგაულში 
ჩამოდიოდა სპეციალური ბრიგადა, რო-
მელიც უზრუნველყოფდა „ფაიზერით” 
აცრას იმ მოქალაქეებისათვის, რომლე-
ბიც არსებული ვაქცინით სარგებლობას 
ვერ ახერხებდნენ და მისასალმებელია, 
რომ ეს პრობლემა აღმოიფხვრა.  

„ვაქცინაციის პროცესი მუნიციპა-

ლიტეტში შეუფერხებლად მიმდინა-
რეობს და მოსახლეობას თითქმის ყვე-
ლა ვაქცინაზე ხელმისაწვდომობა აქვს. 
ვაქცინა ხარაგაულისა და ბორითის 
კლინიკებში კეთდება  და ამ დრომდე 
რაიმე სახის გართულებას ადგილი არ 
ჰქონია. უნდა აღინიშნოს ისიც,  რომ 
კორონავირუსის ვაქცინაციის წახალი-
სების 200 -ლარიანი პროგრამა კვლავ 
გრძელდება. პროგრამით სარგებლო-
ბა  50 წლისა და, უფროსი ასაკის მო-
ქალაქეებს შეუძლიათ და აცრის შემ-
თხვევაში,  თანხა მათ ავტომატურად 
ჩაერიცხებათ.”-აღნიშნა ალექსანდრე 
ტაბატაძემ.

რაც შეეხება ტესტირებას, მოგახსე-
ნებთ, რომ „საზოგადოებრივი ჯანდაც-
ვის ცენტრში” შესაძლებელია როგორც 
სწრაფი, ისე PCR კვლევა. PCR ტარ-
დება მხოლოდ ორშაბათს, სწრაფი ტეს-
ტები კი-ყოველდღე. გარდა ამისა, მო-
ქალაქეებს, რომლებსაც არ შეუძლიათ 
კოვიდ კვლევის ჩასატარებლად ადგილ-
ზე მოსვლა (ძირითადად შშმ პირები ან 
უკიდურესად გაჭირვებული ოჯახები), 
ასეთ შემთხვევაში ხარაგაულის „სა-

ზოგადოებრივი ჯანდაცვის ცენტრის” 
თანამშრომლები გადიან და ოჯახებში 
ატარებენ, როგორც სწრაფ, ისე პისიარ 
ტესტირებას.

ხარაგაულის კლინიკაში „ფაიზერით” აცრა დაიწყო

17 იანვარს გამართულ ბიუროს სხდომაზე 
საკრებულოს წევრებმა მერიის შესყიდვების 
სამსახურის მიერ გაწეული საქმიანობის შესა-
ხებ ანგარიში მოისმინეს, რომელიც ამავე სამ-
სახურის უფროსმა ზურაბ იჩქიტიძემ გააცნო. 
საანგარიშო პერიოდი 2021 წელს მოიცავდა.  
მომხსენებლის ინფორმაციით,  შესყიდვების 
სამსახური უშუალოდ არეგულირებს სახელმწი-
ფო შესყიდვების სწორად განხორციელებას, სა-
ტენდერო დოკუმენტაციის პროექტების, სატენ-
დერო კომისიის სხდომის ოქმების, ინტერესთა 
კონფლიქტის, ხელშეკრულების, ურთიერთ-
შეთანხმების აქტის, მიმწოდებლებთან გადა-

საგზავნი წერილების, სამართლებრივი აქტისა 
და სხვადასხვა სახის საჭირო დოკუმენტაციის 
პროექტების მომზადებას.  „საანგარიშო პე-
რიოდში მუნიციპალიტეტის მერიამ სახელმწი-
ფო შესყიდვები განახორციელა სახელმწიფო და 
ადგილობრივი თვითმმართველი ერთეულის ბი-
უჯეტების სახსრებით. აღსანიშნავია, რომ შეს-
ყიდვების განხორციელებისას, არ გამოკვეთი-
ლა წლიური გეგმის შეუსაბამო ქმედება, რაც შე-
საძლებელია გამოიხატოს გეგმის ხელოვნურად 
დაყოფაში, მონეტარული ზღვრების დარღვევა-
ში და ა.შ. მნიშვნელოვანია, რომ შესყიდვების 
განხორციელებისას გათვალისწინებულ იქნას, 
სახელმწიფო შესყიდვების სააგენტოსა და წინა 
წლებში სახელმწიფო აუდიტის მიერ გაცემული 
რეკომენდაციები და შენიშვნები.”-განმარტა 
ზურაბ იჩქიტიძემ.  

როგორც მერიის შესყიდვების სამსახურის 
ანგარიშში ვკითხულობთ, 2021 წლის განმავ-

ლობაში, ჯამში  9 978 592.72 ლარის შესყიდვა 
განხორციელდა. მათ შორის: 

ელექტრონული ტენდერით- 8 167 533.33 
ლარის შესყიდვა;

კონსოლიდირებული ტენდერით-460 
011.16 ლარის შესყიდვა;

გადაუდებელი აუცილებლობიდან გამომ-
დინარე- 159 655.82 ლარის შესყიდვა;

მონეტარული ზღვრების დაცვით - 105 
385.96 ლარის შესყიდვა;

სახელმწიფოებრივი და საზოგადოებრივი 
მნიშვნელობის ღონისძიებების ფარგლებში - 
24 937.16 ლარის შესყიდვა;

ნორმატიული აქტით დადგენილი გადასახ-
დელების ფარგლებში- 30 586 ლარის შესყიდვა;

„სოფლის მხარდაჭერის პროგრამის” ფარგ-
ლებში - 1 030 483.29 ლარის შესყიდვა;

ელექტრონული ტენდერების ჩატარების 
შედეგად და ერთ პირთან მოლაპარაკების 

გზით,  მერიამ ჯამში სხვადასხვა საქონლის, 
მომსახურებისა და სამუშაოების შესრულე-
ბის შესყიდვაზე მიმწოდებლებთან გააფორმა 
232 ხელშეკრულება, რომლებიც გაფორმე-
ბის თარიღიდან 10 დღის ვადაში იტვირთება 
და რეგისტრირდება სახელმწიფო შესყიდვე-
ბის ერთიან ელექტრონულ სისტემაში. (www.
procurement.gov.ge).

სისტემაში რეგისტრირებულ ხელშეკრუ-
ლებებზე ეტაპობრივად იტვირთება ხელშეკ-
რულების საფუძველზე ფაქტობრივად შესრუ-
ლებული სამუშაოების, გაწეული მომსახურე-
ბის, მოწოდებული საქონლის შესახებ წარმო-
ებული დოკუმენტაცია.

უფრო ვრცლად დეპუტატები აღნიშნული 
საკითხის შესახებ 7 თებერვალს გამართულ 
საკრებულოს სხდომაზე იმსჯელებენ. ამავე 
დღეს მოხდება ანგარიშის შეფასება.

     მარიამ შარიქაძე

ბიუროს სხდომაზე მერიის შესყიდვების სამსახურის ანგარიში მოისმინეს

ხარაგაულის მერის, კობა ლურსმა-
ნაშვილის, გადაწყვეტილებით, ხარაგა-
ული-მოლითის მიმართულებით მუნიცი-
პალური ტრანსპორტი იმოძრავებს.

აღნიშნული მომსახურების შესყიდ-
ვის მიზნით, ტენდერი გამოცხადდა და 
ადგილობრივი ბიუჯეტიდან ამ მიმარ-
თულებით 7 000 ლარია გათვალისწინე-
ბული.

როგორც დოკუმენტაციაში ვკითხუ-
ლობთ, მარშრუტი კვირის განმავლობაში 

სამი დღე მოემსახურება მგზავრებს და 
შემდეგ სოფლებს გაივლის: საღანძილე, 
დიდვაკე, სადგური  მარელისი, ვახანის 
წყალი, ბაბი, მოლითი. მიკროავტობუსი 
ხარაგაულიდან მოლითის მიმართულე-
ბით 8:00 საათზე გავა, ხოლო მოლითი-
დან ხარაგაულის მიმართულებით -14:00 
საათზე. მგზავრობის მაქსიმალური ღი-
რებულება 1 ლარი იქნება.

„მოლითისა და მიმდებარე სოფლე-
ბის მოსახლეობას დიდი ხანია, აწუხებს 

ტრანსპორტზე ხელმიუწვდომლობა. 
ჩვენ მაქსიმალურად შევეცადეთ, ეს 
მოთხოვნა გაგვეთვალისწინებინა და, 

აღნიშნული მომსახურების შესყიდვის 
მიზნით, ტენდერი გამოვაცხადეთ. ვფიქ-
რობ, მუნიციპალური ტრანსპორტი ამ 
ხეობის მცხოვრებლებს გადაადგილების 
პრობლემას მნიშვნელოვნად შეუმსუბუ-
ქებს.” - აღნიშნა ხარაგაულის მერმა.

შეგახსენებთ, რომ ხარაგაულის მუ-
ნიციპალიტეტის მერიას დღემდე 15 სა-
მარშრუტო სვლაგეზზე აქვს განხორცი-
ელებული შესყიდვა. 

ხარაგაული-მოლითის მიმართულებით მუნიციპალური ტრანსპორტი იმოძრავებს

მთავრობა მოსახლეობის ნაწილს  ელექტროენერგიის გადასახადს დაუსუბსიდირებს

